
BUDJET DAROMADLARI 
IJROSINI TA’MINLASHDA 
SOLIQLAR HISOBI VA 
TAHLILINING AHAMIYATI

Abdullaev Abror Bozarboevich
Toshkent davlat iqtisodiyot universiteti 
“Moliyaviy tahlil” kafedrasi dosenti, PhD., 

Annotatsiya: Ushbu Maqolada Oʻzbekiston Respublikasida soʻngi yillarda soliq siyosati sohasida amalga oshirilayotgan 
islohotlar, soliq tizimini soddalashtirish, raqamlashtirish hamda soliq ma'muriyatini takomillashtirish yoʻnalishlari tahlil 
qilingan. Davlat budjeti daromadlarini oshirishda soliqlar boʻyicha hisob-kitoblarning aniqligi va oʻz vaqtida bajarilishi muhim 
ahamiyatga ega ekani ta'kidlanib, elektron soliq hisobotlarini joriy etishning samaralari koʻrsatilgan. Maqola davomida 
budjet daromadlari prognozlari va ularning ijrosi tahlil etilib, soliq tushumlarining barqaror oʻsishi va iqtisodiy faoliyatning 
kengayishi bilan bogʻliqligi isbotlangan. Shuningdek, soliqlar boʻyicha budjet bilan hisob-kitoblarni avtomatlashtirish 
va raqamli texnologiyalarni joriy qilish orqali moliyaviy shaffoflikni oshirish hamda soliq toʻlovchilarning mas'uliyatini 
kuchaytirish imkoniyatlari muhokama qilingan.

Kalit soʻzlar: Soliqlar, davlat budjeti, soliq hisobi, bevosita soliqlar, bilvosita soliqlar, soliq monitoringi, soliq auditi, soliq 
tizimi, soliq majburiyatlari.
Abstract: This article analyzes the reforms implemented in the field of tax policy in the Republic of Uzbekistan in recent 
years, the directions of simplification, digitization of the tax system and improvement of tax administration. It is emphasized 
that the accuracy and timeliness of tax calculations are of great importance in increasing state budget revenues, and the 
effects of the introduction of electronic tax reports are shown. The article analyzes budget revenue forecasts and their 
implementation, proving their connection with the stable growth of tax revenues and the expansion of economic activity. 
It also discusses the possibilities of increasing financial transparency and strengthening the responsibility of taxpayers 
through the automation of tax calculations with the budget and the introduction of digital technologies.

Key words: Taxes, state budget, tax accounting, direct taxes, indirect taxes, tax monitoring, tax audit, tax system, tax 
obligations.
Аннотация: В данной научной статье автором рассматриваются процессы реализации реформ в системе налоговой 
политики, в частности, вопросы упрощения системы налогообложения, вопросы цифровизации, проведён анализ 
основных направлений совершенствования методов налогового администрирования. В целях увеличения доходов 
государственного бюджета указана необходимость в постоянном повышении значимости и эффективности при 
исчислении налогов,  обеспечении своевременности уплаты налогов, показана эффективность использования 
электронных налоговых отчётов. Автор, основываясь на результатах проводимых исследований, показывает 
зависимость устойчивого роста налоговых поступлений и расширение экономической деятельности от научного 
обоснованного прогноза доходов бюджета и его исполнения. Автором также подчёркиваются возможности 
повышение ответственности налогоплательщиков, укрепление финансовой прозрачности за счёт внедрения 
цифровых технологий, автоматизации взаиморасчётов.

Ключевые слова: Налоги, государственный бюджет, налоговая отчётность, прямые налоги, косвенные налоги, 
налоговый мониторинг, налоговый аудит, налоговая система, налоговые обязательства.

K I R I S H
Soʻngi yillarda Oʻzbekiston Respublikasida soliq siyosati sohasida amalga oshirilayotgan islohotlar davlat 

budjeti daromadlarini oshirish, tadbirkorlik muhitini yaxshilash, xoʻjalik yurituvchi sub’ektlarning soliq yukini 
engillashtirish hamda hisob-kitob tizimini shaffoflashtirishga qaratilgan. Soliq tizimini isloh qilish jarayonlari, 
birinchi navbatda, soliq qonunchiligini soddalashtirish, soliqlarning umumiy sonini qisqartirish, raqamlashtirish 
va soliq ma’muriyatini takomillashtirishni oʻz ichiga olmoqda. Soliq kodeksining 2020 yilda yangi tahririda qabul 
qilinishi, 2020 yil 30 dekabrdagi PQ-4938-sonli Qaror bilan «Soliq ma’muriy ishlarini avtomatlashtirish» va «Soliq 
toʻlovchilar bilan elektron hamkorlik» konsepsiyasini amalga oshirilishi shuningdek, 2018 yil 26 dekabrdagi 
PF-5611-sonli Farmon bilan tasdiqlangan Soliq siyosatini takomillashtirish konsepsiyasi mamlakatda soliq 
tizimini tubdan yangilashga asos boʻldi. Unda soliq yukini kamaytirish, hisob-kitob tizimini shaffoflashtirish, soliq 
ma’muriyatini raqamlashtirish kabi ustuvor yoʻnalishlar belgilab berildi.

Bu kabi tizimli islohotlar natijasida, davlat va xususiy sektorda soliqlar boʻyicha hisob-kitoblarni yuritish 
mexanizmi oʻzgarmoqda: an’anaviy qogʻoz shaklidagi hisob-kitoblar oʻrnini elektron hisobotlar, avtomatlashtirilgan 
dasturlar va raqamli monitoring tizimlari egallamoqda. Aynan shunday sharoitda, xoʻjalik yurituvchi sub’ektlar va 
buxgalterlar oldidagi asosiy vazifa – amalga oshirilayotgan yangiliklarga moslashish, hisob-kitoblarni zamonaviy 
uslubda, qonun talablariga toʻliq muvofiq yuritish hisoblanadi. Shu nuqtai nazardan, ushbu maqolada soliqlar 
boʻyicha budjet bilan hisob-kitoblarni hisobga olishning amaliy jihatlari, mavjud qiyinchiliklar va ularni bartaraf 
etish yoʻllari muhokama qilinadi.

M A V Z U G A  O I D  A D A B I Y O T L A R  S H A R H I
Soliq hisobi tushunchasiga Oʻzbekiston Respublikasi Soliq kodeksida  toʻgʻridan toʻgʻri ta’rif berilmagan 

boʻlsada, unig asosida shakllangan tushunchaga quyidagicha ta’rifni ifodalasak boʻladi:
Soliq hisobi – bu soliq toʻlovchi tomonidan belgilangan tartibda soliqlar va boshqa majburiy toʻlovlar boʻyicha 

hisob-kitoblarini yuritish va hisobotlarni tayyorlash faoliyatidir.[1]
Abdullaev H., Joʻraev M. va G.Mahkamovalar oʻzlarining “Buxgalteriya hisobi” darsligida shunday ta’rif 

berishgan:
Soliqlar hisobi – bu korxonaning davlat budjeti oldidagi majburiyatlari doirasida soliq majburiyatlarini 

aniqlash, hisobga olish, hisob-kitob qilish va ularni toʻlash tartibini yurituvchi hisob boʻlimi hisoblanadi.[5]
Shvesiya olimi Piter S. Xolmgren tomonidan “Soliq hisobi  - soliq deklarasiyalarini tayyorlash va kelajakdagi 

soliq majburiyatlarini rejalashtirish uchun qoʻllaniladigan qoidalar va amaliyotlarni oʻz ichiga oladi. U oʻz maqsadi 
va huquqiy asosi jihatidan moliyaviy hisobdan farq qiladi” deb ushbu tushunchaga ta’rif bergan.

Jorj Sigel va Devid Livingstonlar tomonidan Soliq hisobi – bu soliqka tortish daromadlari va soliq 
majburiyatlarini hisoblash usullari va prinsiplariga qaratilgan. U moliyaviy hisobdan farq qiladi, chunki uni soliq 
qonunlari tartibga soladi, moliyaviy hisob standartlari emas deb ta’rif berib oʻtishgan.[6]

Ushbu ta’rifdan kelib chiqib, Xolmgren soliq hisobini nafaqat mavjud majburiyatlarni hisoblash vositasi, 
balki soliq rejalashtirish, ya’ni kelajakdagi soliq yukini boshqarish vositasi sifatida ham qaramoqda.

Yuqorida “Soliq hisobi” boʻyicha keltirilgan ta’riflar asosida ushbu tushunchani quyidagicha izohladik:
Soliqlar hisobi – bu davlat bilan soliq munosabatlarida boʻladigan har qanday sub’ekt (jismoniy va yuridik 

shaxs)ning soliq majburiyatlarini aniqlash, hisobga olish va tegishli tashkilotlarga hisobot berish bilan bogʻliq 
tizimli faoliyat hisoblanadi.

T A D Q I Q O T  M E T O D O L O G I YA S I
Tadqiqot jarayonida tahlil qilish, qiyosiy taqqoslash, guruhlash, monografik kuzatish, mantiqiy va abstrakt 

fikrlash usullaridan keng foydalanilgan.

T A H L I L  V A  N A T I J A L A R
Bugungi kunda Oʻzbekiston Respublikasida soliqlar hisobi va hisobotini yuritishning amaldagi holati milliy 

qonunchilik asosida rivojlanmoqda va zamonaviy talablarga moslashtirilmoqda. Davlat soliq xizmati tizimi 
elektronlashtirilmoqda, bu esa soliq hisob-kitoblarini yuritishni osonlashtiradi hamda hisobotlarni oʻz vaqtida va 
aniq yuritish imkonini yaratmoqda. 

Soliq toʻlovchilar uchun 2020 yildan boshlab soliq hisobotlarini elektron shaklda topshirish amaliyotga joriy 
qilindi. Bu avtomatlashtirilgan jarayon boʻlib, soliq organlari va tadbirkorlar oʻrtasidagi hamkorlikni osonlashtirdi. 
Soliq organlari tomonidan soliq majburiyatlari va toʻlovlarini monitoringi avtomatik tarzda shakllanganligi sababli, 
soliq toʻlovchilarning oʻz majburiyatlarini vaqtida bajarilishi ta’minlanmoqda.

1-jadval. Oʻzbekiston Respublikasining 2021-2025 yillardagi budjet daromadlari prognozi tahlili 1mlrd.soʻm
t/r Koʻrsatkichlar 2020-yil 2021-yil 2022-yil 2023-yil 2024-yil 2025-yil
1. Bevosita soliqlar 40584,6 49671,9 44342,0 47127,1 85610,9 65700,0
1.1 Foyda soligʻi 22058,7 30984,8 35448,6 37140,4 44282,7 49704,8
1.2 Aylanmadan olinadigan soliq 2458,1 1832,9 2851,1

1.3 Jismoniy shaxslardan 
olinadigan daromad soligʻi 16067,8 16854,2 8893,4 9986,7 38477,0 15995,2

2. Bilvosita soliqlar 58285,0 53663,7 69814,4 84515,5 111654,5 98787,4
2.1 Qoʻshilgan qiymat so-ligʻi 44199,4 38063,2 53300,0 63775,4 74045,7 71837,9
2.2 Aksiz soligʻi 11373,6 11849,3 11687,8 13988,1 22769,2 15480,5
2.3 Bojxona boji 2712,0 3751,2 4826,6 6752,0 14839,6 11469,0

3. Resurs toʻlovlari va mol-mulk 
soligʻi 20796,0 20841,2 13760,3 14780,1 31831,3 20308,4

3.1 Mol-mulk soligʻi 2369,6 2203,3 6715,0
3.2 Er soligʻi 2474,4 3106,7 7171,1

3.3 Er qa’ridan foyda-langanlik 
uchun soliq 15606,4 15146,8 13760,3 14780,1 16684,2 20308,4

3.4 Suv resurslaridan 
foydalanganlik uchun soliq 345,6 384,4 1261,1

4. Dividendlar 30222,3 29532,2 23755,0 34141,2

5. Boshqa daromadlar va soliq 
boʻlmagan boshqa tushumlar 8794,4 23511,3 4448,0 7488,0 17851,4 23816,3

JAMI: 128460,0 147688,1 162587,0 183442,8 270703,1 242753,2

Budjet daromadlarning 100 114,97 126,57 142,80 210,73 188,97

2021 bazis yilga nisbatan dinamik 
oʻzgarishi, foizda 100 114,97 110,09 112,83 147,57 89,68

Budjet daromadlari prognozi 2022-2025 yillardagi koʻrsatkichlari bazis yilga nisbatan va zanjirsimon 
dinamik oʻzgarishini oshib borayotganini koʻrishimiz mumkin. 2025 yilda budjet daromadlari prognozi 242753,2 
mlrd. soʻmni tashkil etib, 2024 yilga nisbatan deyarli 10,33 forizga kamaygan boʻlsada, 2021 yilga nisbatan 
101,87 foizga ya’ni ikki baravardan koʻproqga oshgan. Bunday oʻzgarishiga asosan bevosita va bilvosita soliqlar 
miqdorining koʻpayishi ta’sir koʻrsatgan. 

Soliqlarni budjetga oʻz vaqtida tushirilishi ya’ni budjet daromadlari roeja koʻrsatkichlarini oʻz vaqtida va 
toʻliq bajarilishi davlat moliyasining samarali va barqaror faoliyatini ta’minlashda muhim ahamiyatga ega boʻlib, 
bu davlatning iqtisodiy va ijtimoiy maqsadlarini amalga oshirishda asosiy omil hisoblanadi. Shu bois, soliq 
toʻlovchilarning oʻz majburiyatlarini oʻz vaqtida bajarishi zarur. Quyidagi jadvalda 

2020-2024 yillar uchun davlat budjeti daromadlari reja koʻrsatkichlarini bajarilishi va dinamik oʻzshgarishini 
koʻrib chiqamiz.

2-jadval. Oʻzbekiston Respublikasining 2021-2025 yillardagi budjet daromadlari ijrosini tahlili 2mlrd.so‘m
t/r Koʻrsatkichlar 2020-yil 2021-yil 2022-yil 2023-yil 2024-yil
1. Bevosita soliqlar 45206,9 58930,4 64447,1 73103,6 90833

1.1 Foyda soligʻi 28712,2 38363,3 37649,9 40778,9 52620
1.2 Aylanmadan olinadigan soliq 1353,9 1649,4 2512,7 2407,3 2829

1.3 Jismoniy shaxslardan oli-nadigan 
daromad soligʻi 15140,8 18917,7 24284,5 29917,4 35384

2. Bilvosita soliqlar 46428,4 56290,4 71390,2 83325,8 88341

1	 Иқтисодиёт ва молия вазирлиги маълумотлари асосида муаллиф томонидан тайёрланди.
2	 Иқтисодиёт ва молия вазирлиги маълумотлари асосида муаллиф томонидан тайёрланди.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, may.  № 5-son.

https://yashil-iqtisodiyot-taraqqiyot.uz 785

2.1 Qoʻshilgan qiymat soligʻi 31177,4 38439,0 52189,4 57885,3 59280
2.2 Aksiz soligʻi 11697,3 13086,5 13455,0 15834,4 19060
2.3 Bojxona boji 3553,7 4764,9 5745,7 9606,1 10001
3. Resurs toʻlovlari va mol-mulk soligʻi 21257,0 23036,4 23912,8 28079,5 36363

3.1 Mol-mulk soligʻi 1974,3 2457,3 4015,4 5097,7 6805
3.2 Er soligʻi 2386,7 4082,8 5305,9 6890,1 8216

3.3 Er qa’ridan foydalangan-lik uchun 
soliq 16417,1 15811,9 13887,4 15300,3 20170

3.4 Suv resurslaridan foydalanganlik 
uchun soliq 478,8 684,4 704,1 791,4 1173

4. Boshqa daromadlar va so-liq 
boʻlmagan boshqa tu-shumlar 20045,8 26542,2 42113,7 47212,5 58886

JAMI: 132938,0 164799,4 201863,7 231721,3 274423

Budjet daromadlarning 100 123,97 151,85 174,31 206,43

2020 bazis yilga nisbatan dinamik 
oʻzgarishi, foizda 100 123,97 122,49 114,79 118,43

Budjet daromadlarining zanjirsimon 
dinamik oʻzgarishi, foizda 103,49 111,59 124,16 126,32 101,37

Oʻzbekiston Respublikasining 2020-2024 yillardagi budjet daromadlari ijrosi tahlili natijasida iqtisodiy 
faoliyat va soliq bazasining barqaror oʻsishi kuzatilib, 1-jadvaldagi 2020-2025 yillardagi budjet daromadlari 
prognozi koʻrsatkichlari bilan taqqoslaganimizda, barcha yillardagi reja koʻrsatkichlarning ortigʻi bilan 
bajarilganini koʻrishimiz mumkin. Jami budjet daromadlari ijrosi 2020 yildagi 132,9 trln soʻmdan 2024 yilda 
274,4 trln soʻmgacha oʻsib, qariyb ikki barobarga yaqin oshib, davlat moliyalashtirishining mustahkamlanishiga 
zamin yaratildi. Bevosita soliqlar, jumladan, foyda soligʻi va jismoniy shaxslardan olinadigan daromad soligʻida 
sezilarli oʻsish kuzatildi, bu esa iqtisodiyotda faoliyatning kengaygani va aholining daromadlari darajasining 
oshganini koʻrsatadi. Shu bilan birga, bilvosita soliqlar, ayniqsa qoʻshilgan qiymat soligʻi va aksiz soligʻi ham 
budjetga katta hajmda daromad keltirdi, bu ichki bozorning faolligini va iste’mol darajasining oshganligini aks 
ettiradi.

Resurs toʻlovlari va mol-mulk soligʻi boʻyicha tushumlar ham muntazam oʻsib borgani mamlakatning tabiiy 
resurslaridan samarali foydalanilayotganligini koʻrsatadi. Boshqa daromadlar va soliq boʻlmagan tushumlar 
miqdori ham sezilarli oʻsib, budjetning barqarorligini ta’minlashda qoʻshimcha manba hisoblanadi. Umuman 
olganda, budjet daromadlarining zanjirsimon dinamikasi yuqori oʻsish sur’atlarini namoyon etgan boʻlib, bu 
Oʻzbekiston iqtisodiyotining oʻsish potensialining va moliyaviy barqarorligini ortib borayotganini ifodalaydi. Shu 
bilan birga, kelgusi yillarda ham iqtisodiy oʻsishni saqlab qolish va soliq tushumlarining samaradorligini oshirish 
uchun soliq tizimi va resurslarni boshqarishda muntazam islohotlar amalga oshirilishi muhim hisoblanadi.

Oʻzbekiston Respublikasining 2021-2024 yillardagi budjet daromadlari ijrosi ma’lumotlari soliqlar boʻyicha 
budjet bilan hisob-kitoblarning samaradorligini va davlat moliyasining barqarorligini koʻrsatadi. Bevosita va 
bilvosita soliqlardan tushgan daromadlar budjet manbalarida asosiy oʻrinni egallaydi va ularning oʻsishi iqtisodiy 
faoliyatning kengayishi hamda soliq hisob-kitoblarining samarali amalga oshirilishi bilan bogʻliq.

Foyda soligʻi va jismoniy shaxslardan olinadigan daromad soligʻi budjetga tushumlarning katta qismini 
tashkil qiladi. Soliq toʻlovchilarning oʻz vaqtida va toʻliq hisob-kitoblarni amalga oshirishi daromadlarning reja 
boʻyicha koʻrsatkichlarni bajarilishini ta’minlanishiga erishilgan. Shuningdek, soliq xizmati tomonidan hisob-
kitoblarning nazorati va monitoringi orqali soliq bazasini kengaytirish va noqonuniy tushumlarni kamaytirishga 
olib kelgan.

Qoʻshilgan qiymat soligʻi, aksiz va bojxona boji kabi soliq turlari ichki bozor va importni hisobga olgan 
holda budjetga muhim daromadlar keltiradi. Soliqlar boʻyicha hisob-kitoblarning aniqligi va oʻz vaqtida amalga 
oshirilishi tovar aylanmasi va savdo operasiyalaridan tushuvchi soliqlar miqdorini oshirishga xizmat qilgan. 
Soliq toʻlovchilarning hisob-kitoblari ustidan nazoratning kuchaytirilishi va elektron soliq tizimlarining joriy etilishi 
budjetga soliq tushumlarining oʻz vaqtida va toʻliq tushishini ta’minlanishiga hamda reja koʻrsatkichlarni ortigʻi 
bilan bajarilishiga erishilgan.

X U L O S A  V A  T A K L I F L A R 
Oʻzbekistonda soliqlar boʻyicha budjet bilan hisob-kitoblarni toʻgʻri va oʻz vaqtida amalga oshirish mamlakat 

moliyasiga muhim ta’sir koʻrsatmoqda. Soliq bazasining kengayishi, hisob-kitoblarning toʻliqligi va nazoratning 
amlga oshirilishi natijasida budjet daromadlari sezilarli darajada oʻsdi. Bu tendensiya davlatning ijtimoiy va 
iqtisodiy loyihalarini moliyalashtirish imkoniyatini mustahkamlab, iqtisodiy barqarorlikni ta’minlashda muhim 
hisoblanadi. Shuningdek, kelajakda ham soliqlar boʻyicha hisob-kitoblarni yanada takomillashtirish, elektron 
nazorat tizimlarini kengaytirish va soliq toʻlovchilar bilan oʻzaro munosabatlarni yaxshilash orqali budjet 
daromadlarining barqaror oʻsishini saqlash zarur. 

Soliqlar boʻyicha budjet bilan hisob-kitoblarni oʻz vaqtida va aniq yuritish davlat budjetiga tushuvchi soliq 
mablagʻlarining barcha darajada toʻliq va oʻz vaqtida tushishini ta’minlaydi. Bu hisob-kitoblar soliq toʻlovchilar 
va soliq organlari oʻrtasidagi munosabatlarni nazorat qilish, moliyaviy shaffoflikni oshirishda muhim ahamiyatga 
ega.

Zamonaviy raqamli texnologiyalar va elektron hisob-kitob tizimlari soliq hisobotlarini avtomatlashtirish, 
xatoliklarni kamaytirish va soliq toʻlovchilarning mas’uliyatini oshirishda muhim vosita hisoblanadi. Bu tizimlar 
soliq organlari uchun hisob-kitoblarni tezkor tekshirish va monitoring qilish imkonini beradi. Shu bilan birgalikda, 
soliqlar boʻyicha hisob-kitoblar ustidan samarali nazorat va auditni amalga oshirish soliq tushumlarining oʻsishini 
ta’minlaydi, noqonuniy hisob-kitoblarning oldini olishda yordam beradi. 

 Foydalanilgan adabiyotlar roʻyxati
1.	 Ўзбекистон Республикаси Солиқ кодекси. (2020). Янги таҳрир. https://lex.uz/docs/4674893;
2.	 2021-2025 йиллар учун Ўзбекистон Республикасининг Давлат бюджети тўғрисида”ги Қонунлари, https://lex.uz/

docs/5801127;
3.	 Ўзбекистон Республикаси Президенти. (2018). Солиқ сиёсатини такомиллаштириш концепцияси тўғрисида 

(ПФ-5611-сон Фармон). https://lex.uz/docs/4123625;
4.	 Ўзбекистон Республикаси Вазирлар Маҳкамаси. (2020). Солиқ маъмурий ишларини автоматлаштириш чора-

тадбирлари тўғрисида (ПҚ-4938-сон қарор). https://lex.uz/docs/5193286;
5.	 Абдуллаев, Ҳ., Жўраев, М., & Маҳкамова, Г. (2020). Бухгалтерия ҳисоби (2-нашр). Тошкент: Иқтисодиёт 

нашриёти;
6.	 Siegel, G., & Livingston, D. “Finance and Accounting for Non-Financial Managers”, 2017;
7.	 Soliq.uz. (n.d.). Ўзбекистон Республикаси солиқ қўмитаси расмий сайти. https://soliq.uz;
8.	 My.gov.uz. (n.d.). Ягона интерактив давлат хизматлари портали. https://my.gov.uz.
9.	 Иқтисодиёт ва молия вазирлиги расмий сайти. https://www.imv.uz/static/davlat-budjeti-daromadlari-2024-2, https://

api.mf.uz/media/document_files/ijro_2021.pdf



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 5

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


